
Cwis i staff gorsafoedd pleidleisio yn etholiad Senedd Cymru
Profwch eich gwybodaeth am brosesau'r man pleidleisio – rhowch gylch o amgylch y blwch â'r ateb o'ch dewis.

C.1	Pryd y mae'n rhaid i'r orsaf bleidleisio agor?

	6am
	7am
	8am



C.2	 Sut y dylai pleidleisiwr farcio ei bapur pleidleisio?

	Â rhifau
	Â chroes
	Â thic



C.3	Pa liw yw bathodyn arsylwr achrededig?

	Glas
	Arian
	Pinc



C.4	Beth rydych yn ei ysgrifennu ar y Rhestr Rhifau Cyfatebol (CNL)?

	Rhifau papurau pleidleisio
	Enw'r etholwr
	Rhif yr etholwr



C.5	Sut rydych yn marcio'r gofrestr ar ôl i chi nodi'r etholwr?

	Â llinell drwy'r enw
	
Â llinell rhwng y rhif etholiadol a'r enw

	Â llinell drwy'r rhif etholiadol





C.6	Os bydd pleidleisiwr am gyflwyno pleidlais bost sydd wedi'i chwblhau, beth y dylech ei wneud?

	
Gweld a yw ar gyfer yr ardal bleidleisio gywir, ac os felly, ei derbyn a'i rhoi yn y pecyn(nau) priodol

	Gofyn i'r pleidleisiwr ei phostio
	Dweud wrth y pleidleisiwr na all gyflwyno ei bapur pleidleisio drwy'r post, ond y gall gael papur pleidleisio yn yr orsaf bleidleisio



C.7	Os nad yw'r etholwr ar y gofrestr, beth yw'r peth cyntaf y dylech ei wneud?

	

Ymddiheuro a dweud wrtho na all bleidleisio
	

Ychwanegu ei enw at y gofrestr a rhoi papur pleidleisio iddo
	
Cysylltu â'r swyddfa etholiad er mwyn gweld a ddylai fod ar y gofrestr neu a yw wedi dod i'r orsaf bleidleisio anghywir




C.8	Mae ‘F’ wrth ymyl cofnod yr etholwr ar y gofrestr. Beth rydych yn ei wneud?

	
Marcio'r gofrestr a'r CNL a rhoi papurau pleidleisio iddo

	Rhoi papur pleidleisio a gyflwynwyd iddo
	Egluro i'r etholwr nad yw'n gymwys i bleidleisio yn yr etholiad ar gyfer Senedd Cymru




C.9 Mae dyddiad wrth ymyl cofnod etholwr ar y gofrestr sy'n nodi ei fod newydd droi 16 oed. Beth rydych yn ei wneud?

	Marcio'r gofrestr a'r CNL a rhoi papurau pleidleisio Senedd Cymru iddo

	Egluro i'r etholwr nad yw'n gymwys i bleidleisio yn etholiad Senedd Cymru
	Rhoi papurau pleidleisio a gyflwynwyd iddo 




C.10	Mae ‘M’ wrth ymyl cofnod yr etholwr ar y gofrestr. Beth rydych yn ei wneud?

	Marcio'r gofrestr a'r CNL a rhoi papur pleidleisio Senedd Cymru iddo
	
Egluro i'r etholwr nad yw'n gymwys i bleidleisio yn etholiad Senedd Cymru 
	Rhoi papurau pleidleisio a gyflwynwyd iddo



C.11	Mae pleidleisiwr yn gwneud camgymeriad ar un o'i bapurau pleidleisio. Beth rydych yn ei wneud?

	Dweud wrth y pleidleisiwr am ei roi yn y blwch pleidleisio
	
Canslo'r papur dan sylw, ei roi yn y pecyn priodol a rhoi un arall iddo

	Rhoi papur pleidleisio a gyflwynwyd iddo



C.12	Mae rhywun yn dod i bleidleisio ar ran etholwr cofrestredig ond mae'r gofrestr yn dangos bod yr etholwr eisoes wedi pleidleisio. Beth yw'r peth cyntaf y dylech ei wneud?

	Rhoi papurau pleidleisio i'r dirprwy a hysbysu'r swyddfa etholiad
	
Dweud wrth y dirprwy bod yr etholwr eisoes wedi pleidleisio, ac felly nad oes angen iddo bleidleisio ar ei ran

	Rhoi papurau pleidleisio a gyflwynwyd iddo 



C.13	Mae etholwr yn cyrraedd ond mae'r gofrestr yn dangos ei fod eisoes wedi pleidleisio yn gynharach yn y dydd. Beth rydych yn ei wneud?

	
Dylai'r Swyddog Llywyddu ofyn y cwestiynau rhagnodedig i'r etholwr ac os caiff ei awdurdodi gan y swyddfa etholiad, dylai roi papurau pleidleisio a gyflwynwyd os yw'n fodlon ar yr ymateb

	Troi'r pleidleisiwr i ffwrdd a dweud na allwch roi papurau pleidleisio iddo
	Rhwbio'r llinell ar y gofrestr allan, gwneud llinell arall yn ei lle, ac yna roi papurau pleidleisio iddo




C.14	Wrth i chi roi trefn ar yr orsaf bleidleisio ar ddiwedd y pleidleisio, rydych yn dod o hyd i nifer o gardiau pleidleisio a adawyd gan bleidleiswyr. Beth rydych yn ei wneud â'r rhain?
 
	Eu rhoi yn y bin
	
Eu hychwanegu at yr eitemau amrywiol sy'n cael eu dychwelyd

	Eu rhoi i unrhyw rifwyr sydd y tu allan



C.15	Mae etholwr yn cyrraedd yr orsaf bleidleisio yn fuan wedi 10pm. Mae ciw o etholwyr yn aros i bleidleisio. Beth dylech ei ddweud wrth yr etholwr?
 
	Mynd i gefn y ciw ac aros i gael papurau pleidleisio
	Dim ond yr etholwyr hynny a oedd yn y ciw am 10pm a gaiff bleidleisio
	Mae'r pleidleisio yn cau am 10pm felly ni chaiff unrhyw un yn y ciw bleidleisio



Atebion
C.1 Yr oriau pleidleisio ar gyfer yr etholiad yw 7am tan 10pm.

C.2 Yn etholiad Senedd Cymru, mae pleidleiswyr yn cael un bleidlais, y gallant ei defnyddio i bleidleisio dros ymgeisydd. Dylent roi 'X' yn y blwch wrth ymyl yr ymgeisydd o'u dewis ar eu papur pleidleisio.

C.3	Lliw arian yw bathodyn arsylwr achrededig (mae bathodyn cynrychiolwyr y Comisiwn Etholiadol yn binc).

C.4	Caiff rhif etholiadol yr etholwr ei ysgrifennu ar y CNL wrth ymyl rhif y papur pleidleisio a roddir sydd wedi'i argraffu'n barod.

C.5	Caiff llinell ei thynnu rhwng y rhif etholiadol ac enw'r etholwr er mwyn dangos bod yr etholwr wedi pleidleisio. Dylai'r rhif a'r enw fod yn glir o hyd ar ôl marcio'r gofrestr.

C.6	Os cyflwynir pleidlais bost mewn gorsaf bleidleisio, rhaid iddi fod ar gyfer yr ardal bleidleisio gywir [eglurwch beth yw'r ardal honno]. Gwnewch yn siŵr bob amser fod yr amlen yn cynnwys enw'r ardal bleidleisio cyn i chi ei derbyn. Os bydd yn cynnwys enw ardal bleidleisio wahanol, cyfeiriwch y pleidleisiwr at orsaf bleidleisio yn yr ardal honno. Os nad oes amlen, neu os nad yw'n cynnwys enw'r ardal etholiadol, neu os nad ydych yn siŵr pa orsaf bleidleisio y dylai'r pleidleisiwr fynd iddi, dylech ei gyfeirio at y swyddfa etholiad.

C.7	Os nad yw etholwr ar y gofrestr ond ei fod yn bendant yn byw yn yr ardal a gwmpesir gan yr orsaf bleidleisio, siaradwch â'r Swyddog Cofrestru Etholiadol rhag ofn bod camgymeriad wedi'i wneud wrth lunio'r gofrestr. Os bydd y Swyddog Cofrestru Etholiadol yn penderfynu mai camgymeriad yw'r ffaith nad yw etholwr wedi'i gynnwys ar y gofrestr, bydd yn hysbysu'r Swyddog Llywyddu (naill ai'n ysgrifenedig neu ar lafar). Manylir ar y weithdrefn i ganiatáu i berson bleidleisio ar ôl cywiro gwall o'r fath yn llawlyfr i orsafoedd pleidleisio'r Comisiwn.

C.8 Mae ‘F’ o flaen enw etholwr yn nodi ei fod yn etholwr o dramor sydd ond yn gymwys i bleidleisio yn etholiad Senedd y DU.

C.9 Mae dyddiad sy'n nodi bod yr etholwr yn 16 oed ond heb gyrraedd ei ben-blwydd yn 18 oed yn golygu bod yr etholwr ond yn gymwys i bleidleisio yn etholiad Senedd Cymru.

C.10 Mae ‘M’ yn nodi bod yr etholwr yn wladolyn tramor cymwys sydd yn gymwys i bleidleisio yn etholiad Senedd Cymru.  


C.11 Os bydd etholwr yn difetha papur pleidleisio, dylai gael papur pleidleisio cyffredin yn ei le. Cyn rhoi hwn iddo, bydd angen marcio'r CNL er mwyn dangos bod y papur pleidleisio gwreiddiol wedi cael ei ganslo a bydd angen i rif etholiadol yr etholwr gael ei nodi eto wrth ymyl y papur pleidleisio newydd a roddir. Dylai'r gair neu'r geiriau 'cancelled/wedi'i ganslo' gael ei ysgrifennu/eu hysgrifennu'n glir ar flaen y papur pleidleisio a ddifethwyd a dylid ei roi yn y pecyn/amlen briodol – ni ddylid ei roi yn y blwch pleidleisio. Ar ddiwedd y pleidleisio, bydd angen cyfrif yr holl bapurau pleidleisio a ddifethwyd gan ysgrifennu'r nifer yn y cyfrif papurau pleidleisio.

C.12	Gall etholwr benodi dirprwy i bleidleisio ar ei ran. Fodd bynnag, gall yr etholwr hefyd bleidleisio ei hun os bydd yn cyrraedd yr orsaf bleidleisio cyn y dirprwy. Os bydd hyn yn digwydd, dylid dweud wrth y dirprwy bod y pleidleisiwr eisoes wedi pleidleisio. Fodd bynnag, os bydd y dirprwy yn mynnu nad yw'r etholwr wedi pleidleisio, gall gael papur pleidleisio a gyflwynwyd ar ôl ateb y cwestiynau rhagnodedig. Fodd bynnag, os bydd y dirprwy wedi gwneud cais i bleidleisio drwy'r post, a ddynodir gan ‘A’ ar y gofrestr, ni all yr etholwr bleidleisio ei hun yn yr orsaf bleidleisio.

C.13 Os bydd y gofrestr yn dangos bod yr etholwr eisoes wedi pleidleisio, dylai'r Swyddog Llywyddu ofyn y cwestiynau rhagnodedig i'r pleidleisiwr a rhoi papur pleidleisio a gyflwynwyd iddo. Rhaid peidio â rhoi'r papurau pleidleisio a gyflwynwyd yn y blwch neu'r blychau pleidleisio).

C.14	Mae cardiau pleidleisio yn cynnwys gwybodaeth bersonol – dylid eu gwaredu'n ddiogel drwy eu dychwelyd i'r swyddfa etholiad yn y pecyn cywir ar gyfer eitemau o'r fath.

C.15 Rhaid i'r pleidleisio orffen am 10pm, ond rhaid caniatáu i unrhyw etholwyr cymwys bleidleisio os ydynt, am 10pm,  yn eu gorsaf bleidleisio, neu mewn ciw y tu allan i'w gorsaf bleidleisio at ddiben pleidleisio. Gwnewch yn siŵr nad oes neb yn ymuno â'r ciw ar ôl 10pm.

